
АННОТАЦИЯ 
Тадқиқот мақсади: Самарқанд шаҳри бўйича кесарча кесиш операцияси ўтказилган аёлларда 
жарроҳлик амалиётига бўлган кўрсатмаларни ва туғилган чақалоқларда ичак микробиоценозини 
таҳлил қилишдан иборат. 
Тадқиқот материаллари ва усуллари: тадқиқот учун материал Самарқанд шаҳри бўйича 
кесарча кесиш операцияси ўтказилган аёллар ва уларнинг касаллик тарихи протоколлари 
ҳисобланади. Ушбу мақолада Самарқанд вилоятида ҳомиладор аёлларда ўтказилган кесарча 
кесиш операцияси сабаблари ва туғилган чақалоқларда ичак микробиоценозини таҳлил 
қилишдан иборат. Шунингдек, кесарча кесиш операцияси билан туғилган болаларда эрта 
болаликнинг адаптив хусусиятлари муҳокама қилинади. Кузатув остидаги беморларда эрта 
болалик даврида туғруқ турига боғлиқ ташқи муҳитга мослашиш хусусиятлари тасвирланган. 
Бундан ташқари, асосий ва назорат гуруҳидаги болаларда тана вазнининг ўзгариши, ичак 
микробиоценозининг шаклланиши батафсил ўрганилди.  
Хулоса: кесарча кесиш операцияси билан туғилган болаларда туғилишининг биринчи 
кунларидан ичак микробиоценози бузилиши келажакда ўткир юқумли ичак инфекцияларига 
чалиниш хавфини оширади. Кесарча кесиш амалиёти кўрсаткичларини пасайтириш, унга 
бўлган кўрсатмаларни таҳлил қилиш она ва бола соғлиғини ҳимоя қилишга ёрдам беради. 
Туғруқ ёшидаги аёллар орасида кесарча кесиш амалиётлари ўтказилиши сони қисқарилиши 
эрта ёшдаги болалар орасида турли юқумли касалликлар келиб чиқиш сони камайишига олиб 
келади.  
Калит сўзлар: кесарча кесиш операцияси, жарроҳлик амалиётига кўрсатмалар, 
ҳомиладорлик, янги туғилган чақалоқларда ичак микрофлораси шаклланиши.  

ПОКАЗАНИЯ К ОПЕРАЦИИ КЕСАРЕВА СЕЧЕНИЯ У БЕРЕМЕННЫХ В 

САМАРКАНДСКОЙ ОБЛАСТИ И ЕЕ ВЛИЯНИЕ НА МИКРОФЛОРУ КИШЕЧНИКА 
У НОВОРОЖДЕННЫХ 

АННОТАЦИЯ 
Цель исследования: проанализировать показания к операции у женщин, перенесших 
операцию кесарева сечения в г. Самарканде, и микробиоценоз кишечника у новорожденных. 
Материалы и методы исследования: Материалом исследования являются протоколы 
женщин, перенесших кесарево сечение в г. Самарканде, и их истории болезни.  
В данной статье анализируются причины кесарева сечения у беременных в Самаркандской 
области и микробиоценоз кишечника у новорожденных рожденных путем кесарево сечения. 
Также, рассматриваются адаптационные особенности раннего детского возраста у детей, 
рожденных путем кесарева сечения. Описаны особенности адаптации к внешней среде по 
способу родоразрешения в раннем детском возрасте у наблюдаемых больных. Кроме того, 
подробно изучено прибавка массы тела, формирование кишечного микробиоценоза, 
показатели лактации у матерей основной и контрольной группы. 
Заключение. Нарушение кишечного микробиоценоза с первых дней жизни у детей, 
рожденных путем кесарева сечения, повышает риск развития острых кишечных инфекций в 
будущем. По результатам исследования дети, рожденные путем кесарева сечения, должны 
быть отнесены к группе риска по кишечным инфекциям в раннем грудном возрасте и требуют 
разработки и внедрения методов коррекции состава кишечного микробиоценоза. 
Ключевые слова: кесарево сечение, инструкция к операции, беременность, формирование 
кишечной микрофлоры у новорожденных. 

INDICATIONS FOR CAESAREAN SECTION IN PREGNANT WOMEN IN 
SAMARKAND REGION AND ITS IMPACT ON THE INTESTINAL MICROFLORA IN 

NEWBORNS 
ANNOTATION 

The purpose of the study: to analyze the indications for surgery in women who underwent a 
caesarean section in Samarkand, and intestinal microbiocenosis in newborns.  
Materials and methods of research: The research material is the protocols of women who 
underwent caesarean section in the city of Samarkand, and their medical history. This article analyzes 
the causes of caesarean section in pregnant women in the Samarkand region and intestinal 
microbiocenosis in newborns born by caesarean section. Also, the adaptation features of early 
childhood in children born by caesarean section are considered. The features of adaptation to the 
external environment according to the method of delivery in early childhood in the observed patients 
are described. In addition, weight gain, the formation of intestinal microbiocenosis, lactation 
indicators in mothers of the main and control groups were studied in detail.  
Conclusion. Violation of the intestinal microbiocenosis from the first days of life in children born by 
caesarean section increases the risk of developing acute intestinal infections in the future. According 
to the results of the study, children born by caesarean section should be assigned to the risk group for 
intestinal infections in early infancy and require the development and implementation of methods for 
correcting the composition of the intestinal microbiocenosis. 

Key words: caesarean section, indications for surgery, pregnancy, formation of intestinal microflora 
in newborns.  

 
КИРИШ. Давлат тиббий-ижтимоий аҳамиятига молик муаммолар қаторида она ва 

бола саломатлигини муҳофаза қилиш муаммоси алоҳида аҳамият касб этади. Бу муаммонинг 
мураккаблиги шундаки, у аҳоли саломатлиги сифатини белгиловчи вазифалар мажмуини ўз 
ичига олади. Буларга перинатал ва эрта неонатал ўлим кўрсаткичлари, шунингдек, болалар 
ҳаётининг турли босқичларидаги соғлиқ ҳолати киради. Республикамиз аёлларининг 
репродуктив саломатлиги муаммоси соғлиқни сақлаш тизимидан ташқарига чиқди ва 
ижтимоий муаммога айланиб бормоқда. Бу муаммонинг асосий моҳияти шундаки, 
репродуктив ёшдаги аёлларнинг саломатлиги тўғридан тўғри ҳомиладорлик ва туғиш жараёни 
ҳамда янги туғилган чақалоқларнинг саломатлик ҳолати билан бевосита боғлиқдир [2, 5, 6]. 
Оналар ва перинатал ўлим кўрсаткичларининг олдини олиш мақсадида кесарча кесиш 
операциясига кўрсатмаларнинг ошиш тенденцияси кузатилмоқда [1,2,5]. Охирги йилларда 
аёллар орасида экстрагенитал ва генитал патологияларнинг кўпайиши, исталмаган 
ҳомиладорлик сони ортиши, жинсий йўл билан узатиладиган касалликлар даражаси кўпайиши 
бу муаммо кўламини белгилайди. Статистик маълумотларга кўра, охирги йилларда хорижий 
давлатларда Ўзбекистонда ҳам кесарча кесиш операцияси йўли билан туғилганлар сонининг 3-4 
мартагача ортиши кузатилмоқда. Самарқанд вилоятида 2018-2020 йиллар давомида кесарча 
кесиш операциялари кўрсаткичи туманлар ва шаҳар кесимида ўрганилганда, бу кўрсаткичнинг 
20 % изидан то 100 % гача кескин ошганлиги аниқланилди. Бугунги кунда ўтказилаетган 
кўпчилик жарроҳлик амалиётлари ҳомила соғлиғини эътиборга олган ҳолда ўтказилмоқда. Бу 
ҳолатда операцияга бўлган асосий кўрсатмалар допплерометрия ва кардиотокография 
натижалари ҳисобланади. Айрим ҳолларда ушбу маълумотларни нотўғри интерпрепитация 
қилиш операцияга бўлган асосланилмаган кўрсатмаларнинг сунъий равишда ортишига олиб 
келмоқда. Кесарча кесиш операциясига бўлган кўрсатмаларнинг ортишига ижтимоий, 
иқтисодий, тиббий хизматларнинг негатив коммерциализация қилиниш жараёни ҳам сабаб 
бўлмоқда. Одатда, бу омиллар бир бири билан чамбарчас боғлиқ. Кўп ҳолда бу амалиёт аёл 
хоҳиши ва шифокор тактикаси билан ҳам боғлиқ. Адабиётлардан маълумки, кесарча кесиш 
операцияси билан туғилган болаларда одатдаги туғилган болаларга нисбатан ичак 
микрофлорасининг узоқ муддатли шаклланиши кузатилади. Туғилишдан олдин стерил бўлган 
бола организмида микробларнинг бирламчи колонизацияси туғруқ вақтида табиий туғруқ йўллари 
орқали ўтишида она териси ва қин микрофлораси билан алоқа бўлганда юзага келади [5,10]. 

Кесарча кесиш йўли билан туғилган болаларда она микрофлораси билан бирламчи контакт 
бўлмайди (2,3,4). Шу боис, ичак микррфлораси она микроблари билан эмас, балки атроф муҳит ва 
тиббиёт ходимлари микроблари ҳисобига шаклланади. Натижада ичак колонизацияси асосан аэроб 
ва факультатив анаэроб микроблардан ташкил топади [5,7]. Янги туғилган чақалоқларнинг ичак 
биоценозига асосан овқатланиш тартиби ҳам таъсир қилади [2,8]. Операция сабабли болаларга 
кўкрак сути ўз вақтида берилмайди. Бола ҳаётининг илк дақиқаларидан бошлаб 
антибиотикотерапия қабул қилаётган оналар томонидан эмизилади. Бу ҳолат ҳам ичак 
микрофлорасига таъсир кўрсатмасдан қолмайди. Болалар ҳаётининг биринчи ҳафтасида ичак 
микрофлораси иммунитенинг ривожланишида муҳим босқич бўлиб, у нормал гомеостазни 
сақлашда етакчи рол ўйнайди (3,4,9). Шундай қилиб кесарча кесиш операцияси билан туғилган 
болаларда ҳаётининг биринчи кунларидан бошлаб, микроблар колонизацияси бузилиш хавфи 
юқорилиги боис, постнатал даврда йирингли-яллиғланиш касалликларининг ривожланиш хавфи 
ҳам юқори бўлади. Ичак нормал микробиоценози ёки нормал аутофлора бир-бирининг ҳаётий 
фаолиятига таъсир қилувчи ва организм билан доимий алоқада бўлган микроорганизмларнинг 
мураккаб бирлашмасидан иборат. Биокимёвий, метаболик ва иммунологик мувозанатни 
сақлайдиган турли хил микроб популяцияларининг бу нисбати саломатликни сақлаш учун 
зарурдир [5,6]. Адабиётлардан маълумки, ҳомиладор аёлни ҳомиладорлик даврида кузатиш, 
уни туғруққа психопрофилактик тайёрлаш, табиий туғруқнинг фойдали жиҳатларини 
кўрсатиб бериш физиологик туғруқлар сонининг ортишига олиб келади. Кесарча кесиш 

операцияси ўтказилишининг муҳим аспекти унинг режали тайёрланишидир. Шуларни 
эътиборга олган ҳолда Самарқанд шаҳри бўйича кесарча кесиш операцияси ўтказилган аёлларда 
жарроҳлик амалиётган бўлган кўрсатмаларни таҳлил қилишни ўз олдимизга мақсад қилдик. 

Тадқиқот мақсади: Самарқанд шаҳри бўйича кесарча кесиш операцияси ўтказилган 
аёлларда жарроҳлик амалиётига бўлган кўрсатмаларни ва туғилган чақалоқларда ичак 
микробиоценозини таҳлил қилишдан иборат. 

Тадқиқот материаллари ва усуллари: тадқиқот учун материал Самарқанд шаҳри 
бўйича кесарча кесиш операцияси ўтказилган аёллар ва уларнинг касаллик тарихи 
протоколлари ҳисобланади. Текширув материали сифатида бу беморларнинг касаллик тарихи 
ва операция бланкалари олинди. Шунингдек, Самарқанд шаҳар 1 сон туғруқ комплексида 2021 
йил давомида кесарча кесиш операцияси билан туғилган 38 та беморларнинг касаллик тарихи 
протоколлари олинди. Текширув материали сифатида қон, сийдик, ахлат олинди ва текширув 
усуллари сифатида умумий қон, сийдик, ахлат тахлили, бактериологик усуллар ўтказилди. 
Натижалар ретроспектив ҳолда чуқур статистик таҳлил қилинди. 

Тадқиқот муҳокамаси: Самарқанд шаҳри бўйича кесарча кесиш амалиёти ўтказилган 
туғруқ ёшидаги аёлларда жарроҳлик амалиётига кўрсатмаларни таҳлил қилиш натижаларига 
асосланган. Шунингдек, туғилган болаларнинг мекониясида ичак микробиоценози табиий йўл 
билан туғилган болалар фекалияси (нажасини) га нисбатан солиштирма тарзда ўрганилди.  
  Самарқанд вилояти бўйича кесарча кесиш амалиётини бошидан ўтказган аёллар 2018 йилда 
7317, 2019 йилда 8246, 2020 йилда 11721 тани ташкил қилади. Кузатув остига олинган 
беморлар Самарқанд шаҳрида доимий рўйхатда турувчи ҳомиладор аёллар ҳисобланади (1-
жадвал).  

1-жадвал. 
Самарқанд вилояти бўйича кесарча кесиш амалиёти  

ўтказилган ҳомиладор аёллар сони 
  2018 йил 2019 йил 2020 йил 
 Самарқанд вилояти бўйича 7317  8246  11721 

 
Самарқанд шаҳри бўйича жарроҳлик амалиёти ўтказилган ҳомиладор алларда 

жарроҳлик амалиётига кўрсатмаларни таҳлил қилиб чиқдик. Кесарча кесиш амалиёти 
ўтказилган аёлларда операцияга бўлган кўрсатмаларни таҳлил қилганимизда асосий сабаб 
бачадондаги носоз чандиқ эканлиги аниқланилди (2-жадвал). Кейинги ўринда ҳомила вазни 
билан она чаноқ суяклари мос келмаслиги, сувсизлик даврининг 24 соатдан ошиши ва туғруқ 
жараёнини стимуляция қилиш, ҳомиланинг думба билан келиши туради. 

2-жадвал. 
Самарқанд шаҳри бўйича кесарча кесиш амалиёти  

ўтказилган ҳомиладор аёллардаги кўрсатмалар турлари 
  2018 

йил 
2019 
йил 

2020 
йил 

1. 

Онадаги Бачадон аномалияси 0,10% 0,20% 0,10% 
генитал 

патологиял
ар 

Миома 2,90% 1,10% 1,22% 

 Симфизиолиз 0,10% 0,10% 0,10% 
 Киста операциясидан сўнг 3,70% 3,90% 3,12% 

2. 

Онадаги 
экстрагени

тал 
патологиял
ар (соматик 

Астигматизм 0,01% 0,20% 0,10% 
Артериал гипертензия 1,30% 0,40% 0,50% 

Умуртқа поғонаси чурраси 0,40% 0,50% 0,58% 
Сколиоз 0,30% 0,40% 0,58% 

Думғаза суяги синиши 0,25% 0,38% 0,58% 
Сурункали гепатит В 2,10% 0,10% 0,13% 

касалликла
р) 

Оёқлар эндопротези 0,20% 0,30% 0,47% 
В 20 (ОИВ инфекцияси) 0,35% 0,40% 0,70% 

Эпилепсия 0,10% 0,12% 0,29% 
Бош мия кистаси 0,01% 0,20% 0,10% 

Коксаартроз 0,10% 0,10% 0,17% 
Веналар варикоз касаллиги 3,30% 0,50% 1,17% 

Остеомиелит - 0,10% 0,20% 
Макросомия - 0,50% 0,94% 
Кандилома - - 0,10% 

Соннинг туғма чиқиши 0,90% 0,10% 0,30% 
Сурункали гепатит В+С 1,20%   

Сурункали вирусли гепатит В 2,30% 0,90%  
Сурункали вирусли гепатит С 1,10% 0,10% 0,10% 

Қандли диабет 0,10% 0,10% 0,29% 
Миопия 1,70% 1,90% 2,30% 

3. 

Олдинги 
жарроҳлик 
амалиётлар

идан 
қолган 

чандиқлар 

Чандиқ I ҳомиладорликдан кейин 15,60% 27,90% 30% 
Чандиқ II ҳомиладорликдан кейин 2,30% 3,90% 4,59% 
Чандиқ III ҳомиладорликдан кейин 2,40% 4,25% 6,29% 

Такрорий жарроҳлик амалиётларидан 
кейинги чандиқлар 3,40% 4,20% 5,30% 

ДХС (хирургик стерилизация 
чандиғи) дан кейинги ҳолат 1,90% 2,50% 3,83% 

4. 

Бошидан 
ўтказилган 

пластик 
операцияла

р 

Кольпопластика 0,20% 0,30% 0,58% 

Қин пластикаси 0,20% 0,30% 0,58% 

5. 
Туғруқ 

давридаги 
ҳолатлар 

Оралиқнинг йиртилиши 1,20% 0,30% 0,58% 
Йўлдошнинг кўчиш хавфи 2,75% 1,63% 1,17% 

Оғир даражали преэкламсия 7,30% 3,10% 4,19% 
Йўлдош билан боғлиқ муаммолар 0,60% 0,50% 0,58% 

Киндикнинг пастга тушиб қолиши ва 
ҳомила бўйнига ўралиб қолиши 2,20% 1,50% 0,20% 

Сувсизлик даврининг 24 соатдан 
ошиши ва туғруқ жараёнини 

стимуляция қилиш 
7,70% 8,50% 6,35% 

Дард йўқлиги 1,90% 0,70% 0,29% 
Дистресс синдром 1,50% 1,90% 2,50% 

6. 

Чаноқнинг 
анатомик 
тузилиши 

билан 
боғлиқ 

ҳолатлар 

Тор чаноқ 1,80% 1,70% 0,58% 
Чаноқ суяклари деформацияси 0,50% 0,30% 0,2% та 

Ҳомила вазни билан она чаноғи 
диспропорцияси 7,80% 9,60% 6,80% 

7. 

Ҳомила 
билан 
боғлиқ 

муаммолар 

Ҳомиланинг думба билан келиши 8,50% 7,60% 4% 
Боланинг кўндаланг жойлашуви 3,70% 2,10% 1,70% 

Оёқ билан келиши 2,30% 1,50% 1,35% 
Ўтказиб юборилган ҳомиладорлик 1,50% 1,60% 1,76% 

Эгизаклар 3 талик 0,10% 0,90% 0,10% 
Эгизаклар 2 талик 0,20% 0,30% 0,58% 

ЭКУ (экстракорпорал уруғлантириш) - - 1,80% 

8. 
Она ёшига 

боғлиқ 
ҳолатлар 

Она ёшининг катта бўлиши - 0,30% 0,58% 
Биринчи ҳомиладорликнинг кечки 

муддатда бўлиши - - 1.1% 

Кузатувдаги ҳомиладор аёллар орасида кесарча кесиш амалиёти режалаштирилган ва 
режалаштирилмаганлигига асосий эътиборни қаратдик: 61 % ҳолда кесарча кесиш амалиёти 
асосан режали равишда ўтказилган. Режали равишда ўтказилишига асосий сабаб аёлларда бу 
операциянинг такрорий ўтказилиши ҳисобланади. Одатда, биринчи туғруқда кесарча кесиш 
амалиёти ўтказилган аёлларда кейинги туғруқ режали равишда жарроҳлик амалиёти 
қўлланган ҳолатда амалга оширилади (1-расм). Бу ҳолатда ҳомиладор аёлдаги барча омиллар 
эътиборга олиниб кўрсатмалар таҳлил этилади. 38,7 % ҳолларда кесарча кесиш амалиёти 
экстрен равишда амалга оширилди. Экстрен равишда амалга оширилишига нафақат она 
ҳолати, балки бола соғлиғи ҳам эътиборга олинади. 

 
 

 1-расм. Самарқанд шаҳрида ўтказилган ҳомиладорликлар сонига нисбатан кесарча 
кесиш операцияси тақсимланиши 

Кесарча кесиш амалиёти ўтказилган ҳомиладор аёлларнинг болалари ҳам кузатув 
остига олинди. Кузатув остидаги болалар 2 гуруҳга тақсимланди:  

1 гуруҳ асосий гуруҳ бўлиб,бу гуруҳга кесарча кесиш операцияси билан туғилган 38 та 
бола, иккинчи гуруҳ назорат остидаги гуруҳ бўлиб, унга физиологик усулда туғилган 40 та 
бола олинди. Асосий гуруҳдаги болаларнинг аксариятида кесарча кесиш операциясидан сўнг 
лактациянинг пасайиши натижасида гипогалактия ҳолатлари қайд этилди. Биринчи ҳафта 
давомида бу гуруҳдаги болаларнинг 76,5% сунъий овқатлантиришда бўлишган. Гипогалактия 
сабабли янги туғилган чақалоқларни сунъий озиқлантириш билан болалар ичак 
микробиоценози бузилиши орасида ўзаро боғлиқлик аниқланилди. Тадқиқот учун янги 
туғилган чақалоқларнинг нажаси олинди. Нажасни йиғиш бола туғилганининг биринчи 
суткасидан бошланди. Шунингдек, тадқиқотлар давомида акушер-гинекологик анамнез, 
операцияга кўрсатмалар, боланинг соғлиқ ҳолати кўрсаткичлари, физиологик йўл билан 
туғилган чақалоқларнинг жисмоний ва нейропсихологик ривожланиши ўрганилди. 
Физиологик ва кесарча кесиш операцияси билан туғилган болаларнинг оналарида лактация 
шаклланиш муддати ўрганилди. Иккала гуруҳдаги чақалоқларнинг оғирлиги ҳар куни ўлчаб 
турилди. Физиологик ва кесарча кесиш операцияси билан туғилган болалар гуруҳида болалар 
жинси, гестация муддати (38,7–39,2 ҳафталик), жисмоний ривожланиш кўрсаткичлари, Апгар 

шкаласи бўйича сезиларли ўзгаришлар аниқланилмади. Кесарча кесиш операцияси билан 
туғилган болаларда нормал биоценоз шаклланиш жараёнининг бузилиш сабабларини аниқлаш 
мақсадида, туққан аёлларнинг овқатланиш тартиби ва лактация ривожланиш хусусиятларини 
ҳам ўргандик. Кесарча кесиш операцияси билан туғилган болалар она кўкрагига анча кечроқ, 
иккинчи куннинг охирида еки учинчи куннинг бошида берилган. Кесарча кесиш 
операциясидан сўнг она сути суткалик секрецияси физиологик туғруққа нисбатан кам 
ажратилиши кузатилди. Назорат гуруҳидаги аёлларда туғруқнинг 5-куни 78% ҳолда сутнинг 
етарли даражада секрецияси қайд этилган, кесарча кесиш операцияси билан туғилган 
болаларнинг жавоб берилиши кунида сутнинг етарлича секрецияси 28% аёлларда кузатилган. 
Иккала гуруҳдаги болаларда ҳам ичак микробиоценози ҳолати ўрганилди. Таҳлиллардан 
маълум бўлдики, асосий гуруҳдаги болаларнинг ахлат бактериологик таҳлилида Clostridium 
spp, St. epidermidis, Candida albicans каби қўзғатувчилар назорат гуруҳига нисбатан кўпроқ 
аниқланилди. Таҳлиллар натижасида бу ҳолат ушбу гуруҳдаги болаларнинг сунъий 
озиқлантириши билан боғлиқ бўлиши мумкин. Назорат гуруҳидаги болаларда St. aureus, 
Klebsiella pneumoniae умуман учрамади. Болаларнинг ривожланишида асосий омил уларнинг 
овқатланиш турига ва тартибига боғлиқ. Иккала гуруҳдаги болаларда ҳам 5-7 кун давомида 
тана вазни ўлчаб борилди. Болаларда физиологик вазн йўқотилишини таҳлил қилиш чоғида 
асосий гуруҳдаги болаларда бу кўрсаткич 10% дан зиёдни ташкил этди. Назорат гуруҳидаги 
болаларда физиологик тана масса йўқотилиши тикланиши 50% изида туғилганининг 4-5 
кунлари юз берди. Бу ҳолатнинг асосий гуруҳдаги болаларда чўзилиши кузатилди. 
Туғруқхонадан жавоб берилаётган куни назорат гуруҳидаги болаларнинг деярли 78,5 % изида 
физиологик тана массаси тикланиши юз берган. Кесарча кесиш операцияси билан туғилган 
болаларда физиологик тана массаси тикланиши туғилганининг 8-9 кунларига келиб 50 % 
чақалоқларда қайд этилди. Эрта даврда кесарча кесиш операцияси билан туғилган болаларда 
физиологик тана массасининг нисбатан кўп йўқотилиши ва тикланиш жараёнининг нисбатан 
кеч юз бериши кузатилди. Болалар жавоб берилиш муддати келганда назорат гуруҳидаги 80 
% болалар табиий овқатлантиришда, аралаш-16%, сунъий -4%, асосий гуруҳдаги болаларнинг 
48% табиий, 35% эса сунъий, 17% болалар аралаш овқатлантиришда эди. Кесарча кесиш 
операцияси билан туғилган болалар оналарида антибактериал терапия ўтказилиши, 
операциядан сўнг оналарнинг ўзларини нохуш сезиши, операциядан сўнгги ноқулайликлар 
боис, кеч она кўкрагига берилган еки тўлиғинча сунъий овқатлантиришда бўлишди. Шундай 
қилиб, кесарча кесиш операцияси турли даражада бола ривожланишига таъсир кўрсатади. Шу 
боис, нафақат эрта чақалоқлик даврида, балки бола маълум муддатга етгунча бу омил ўз 
таъсирини кўрсатиши мумкин. Кесарча кесиш операцияси билан туғилган чақалоқлардаги 
мослашиш ўзгаришларини эътиборга олган ҳолда уларни алоҳида диспансер назорат остига 
олиш мақсадга мувофиқдир.  

Хулоса қилиб айтганда, кесарча кесиш операцияси билан туғилган болаларда 
туғилишининг биринчи кунларидан ичак микробиоценози бузилиши келажакда ўткир юқумли 
ичак инфекцияларига чалиниш хавфини оширади. Кесарча кесиш амалиёти кўрсаткичларини 
пасайтириш, унга бўлган кўрсатмаларни таҳлил қилиш она ва бола соғлиғини ҳимоя қилишга 
ёрдам беради. Туғруқ ёшидаги аёллар орасида кесарча кесиш амалиётлари ўтказилиши сони 
қисқарилиши эрта ёшдаги болалар орасида турли юқумли касалликлар келиб чиқиш сони 
камайишига олиб келади.  

